Ágæti viðtakandi!

Hér með er sent út kynningarefni um Norðurlandsskóga.   Meðfylgjandi er umsóknareyðublað.

Skilyrði fyrir inntöku er að hafa lögbýli til umráða og að lágmarki 20 ha samfellt landsvæði til skógræktar.

Ferlið við að komast inn í Norðurlandsskóga er í stuttu máli svona:

· Sækja um inngöngu í verkefnið (sjá meðfylgjandi eyðublað)

· Landið er tekið út og metið m.t.t. hvers konar skóg á að rækta

· Umsókn tekin fyrir af stjórn verkefnisins

· Sótt um tilskilin leyfi (t.d. ef skógræktarlandið er á verndarsvæði)

· Gerður samningur um skógræktarsvæðið

· Gerð skógræktaráætlunar fyrir svæðið

· Framkvæmdir (s.s. jarðvinnsla og gróðursetning) geta hafist

Gert er ráð fyrir að taka inn um 20 jarðir árlega í timbur- og landbótaskógrækt ásamt skjólbeltarækt (ef nægilegt fjármagn fæst).  Það er endanlega í höndum stjórnar Norðurlandsskóga hvaða jarðir verða teknar inn hverju sinni. Vegna mikils áhuga fyrir verkefninu hefur reynst nauðsynlegt að setja sérstakar forgangsröðunarreglur.

Sækja þarf um fyrir 15. júní ár hvert til að tryggja sér heimsókn starfsmanns Norðurlandsskóga sama ár.

Hvað eru Norðurlandsskógar?
Norðurlandsskógar eru landshlutabundið skógræktarverkefni til 40 ára, sem var formlega stofnað 13. júlí árið 2000.  Það er byggt á lögum um landshlutabundin skógræktarverkefni nr. 56/1999 (sjá fylgiskjal).

Norðurlandsskógar eru öflugt byggðaverkefni sem hefur það meginmarkmið að stuðla að skóg- og skjólbeltarækt á Norðurlandi,  treysta með því byggð og fjárfesta í nýrri auðlind sem efla mun atvinnulíf í framtíðinni.  Markmið er að gefa sem flestum kost á því að taka þátt í verkefninu. Starfssvæði Norðurlandsskóga er Vestur- og Austur Húnavatnssýsla, Skagafjörður , Eyjafjörður og Suður- og Norður Þingeyjarsýsla.

Hverjir geta tekið þátt í Norðurlandsskógum?

Allir þeir sem hafa lögbýli til umráða (óháð búsetu).  Lágmarksstærð lands miðast við 20 ha. samfellt svæði. 

Áhugi fyrir Norðurlandsskógum er mjög mikill, hversu margar jarðir er hægt að taka inn hverju sinni ræðst af fjárveitingum hins opinbera.  Nú í byrjun hefur reynst nauðsynlegt að forgangsraða jörðum inn í verkefnið þar sem mun fleiri hafa sótt um en hægt er að taka inn.

Ferlið frá því að sótt er um inngöngu í verkefnið þar til gróðursetning hefst getur tekið 1-2 ár.  Sá tími er notaður í skipulagsvinnu og kortagerð á skógræktarsvæðinu. 

Við inntöku jarða inn í verkefnið eru notaðar eftirfarandi forgangsröðunarreglur:

1. Lögbýli í fastri ábúð og lögbýli sem samnýtt eru með þeim.

2. Lögbýli í eigu einstaklinga sem eiga lögheimili á starfssvæði Nls.

3. Lögbýli í eigu félaga eða fyrirtækja sem eiga lögheimili á starfssvæði Nls.

4. Lögbýli í eigu einstaklinga, félaga eða fyrirtækja sem eiga lögheimili utan starfssvæðis Nls.

5. Önnur sérvalin verkefni sem rúmast innan skilgreiningar laga um landshlutabundin skógræktarverkefni nr. 56/1999

Vonir standa til að biðlistinn verði úr sögunni ekki síðar en 2005.

Hvers konar skóga á að rækta?

Eitt af megin​ein​kennum Norður​lands​skóga er fjöl​breytni.  Lögð er áhersla á að blanda tegundum saman og forðast ein​ræktun. Með tegunda​blöndun er átt við blöndun barr- og lauf​trjá​tegunda.  Sem dæmi má taka greni og ösp, eða lerki og furu í blöndu ás​amt birki með lundum af ösp þar sem það á við.  Mögu​leikarnir í sam​setningu og út​færslu eru nánast ótak​markaðir.  Með blöndun tegunda myndast fjölbreyttara vistkerfi sem er betur í stakk búið til að bregðast við óvæntum áföllum.  Hættan á skor​dýra- og sjúk​dóms​plágum í blandskógum verður því minni og við​náms​þol skóganna meira.  Ef ein trjátegund verður fyrir miklu áfalli, standa hinar eftir. Tegunda​blöndun gerir skógana ennfremur skemmti​legri ásýndar, eykur fjöl​breytni í dýra- og fugla​lífi og gróður​fari, sem gerir þá að​laðandi til úti​vistar og af​þreyingar. 

Timburskógrækt verður stunduð á um 20.000 hekturum lands.  Unnið verður mark​visst að því að laga skógana að land​s​laginu þannig að þeir stingi ekki í stúf við það heldur séu hluti af því, bæði til að fegra og um leið nýta sem best þær jarð​vegs- og land​s​lags​að​stæður sem fyrir eru. Sem grund​völl fyrir þátttöku í þessum lið verk​efnisins er gert ráð fyrir að lág​marks​stærð skógræktar verði 20 ha.

Aðalmarkmið timburskógræktar er þó að skapa auðlind sem orðið getur  undirstaða fjölbreyttrar atvinnustarfsemi í framtíðinni.  Þá verða skógarhögg og sala skógarafurða hluti af lífsviðurværi bænda, en auk þess skapast vinna við grisjun, skógarhögg, ýmsan úrvinnsluiðnað, sölumál og útflutning.

Land​bóta​skóg​rækt hefur ekki viðar​vöxt sem megin​tak​mar​kið heldur aðrar skógar​nytjar svo sem uppgræðslu lands, skjól, fugla​líf, úti​vist, ferðaþjónustu, beitarskóg og land​s​lag.  Alls er stefnt að því að rækta um 45.000 hektara landbótaskóga, fyrst og fremst á minna grónu þurrlendi en að einhverju leyti á ógrónu landi.  Þessi gerð skógræktar gæti hentað víða þar sem óraunhæft er að upp vaxi skógur til timburnytja í fyrstu lotu.  Gert er ráð fyrir sömu lágmarksstærð á landi og í timburskógræktinni eða 20 ha.

Skógræktaráætlanir

Skipulagning er lykilorð markvissrar skógræktar. Unnið er að sérstöku svæðisskipulagi fyrir Norðurlandsskóga. Megintilgangur skipulagstillögunnar er að kynna öllum hlutaðeigandi aðilum og öðrum sem áhuga hafa hvað Norðurlandsskógaverkefnið stendur fyrir og að kynna vinnureglur sem um það munu gilda. Fyrir hverja jörð í verkefninu verður gerð skógræktaráætlun áður en framkvæmdir hefjast.    Skógræktaráætlunin inniheldur skipulag af skógræktarsvæðinu til að sem bestur árgangur náist í ræktunarstarfinu.  Út frá góðurfari og öðrum umhverfisþáttum er gerð tillaga að vali trjátegunda í skógræktarsvæðið.  Einnig er gerð tillaga að undirbúningi lands s.s. jarðvinnslu eða landgræðslu.  Við kortlagningu skógræktarsvæðisins eru skráðar allar sýnilegar menningarminjar og þekktar söguminjar.  Starfsmenn Norðurlandsskóga hafa nokkrar megin vinnureglur í huga við gerð skógræktaráætlana.  Þessar reglur eru þó engan veginn tæmandi og hljóta að þróast eftir því sem ný vitneskja og ný sjónarmið koma fram.

  Eftirfarandi vinnureglur eru helstar:

· Að forðast einrækt trjátegunda og blanda saman tegundum.

· Að hanna skógarjaðra með mörgum tegundum til fegrunar og skjóls.

· Að fella skógrækt að landslagi bæði hvað varðar jarðvinnslu og gróðursetningu.

· Að skilja eftir sjaldgæf vistkerfi við vinnslu skógræktaráætlana.

· Að skilja eftir opin svæði kringum menningarminjar og mannvistarleifar.

Skógræktar- og skjólbeltaáætlanir er sameiginleg vinnubók Norðurlandsskóga og skógarbóndans og því mikilvægt að slík áætlun sé unnin áður en framkvæmdir hefjast.

Framlög til skógræktar

Norðurlandsskógar koma til með að greiða 97% af stofnkostnaði við skógrækt, hvort heldur er um að ræða timburskógrækt eða landbótaskógrækt.  Kostnaðarhluti landeiganda við skógrækt er því um 3%.  Til stofnkostnaðar í skógrækt telst eftirfarandi:

· Girðingar

· Slóðagerð (malarborinn)

· Jarðvinnsla (ef þarf)

· Skjólbelti (ef þarf)

· Plöntukaup

· Plöntuflutningur

· Gróðursetning

· Áburðargjöf og áburðarkaup

· Grisjun og útdráttur (upp að 40 ára aldri)

Heildarkostnaður á hektara í skógrækt hleypur frá um 20.000 krónum í einföldustu landbótaskógrækt upp í 230.000 krónur í umfangsmikilli timburskógrækt. (miðað við verðlag 2001)

Girðingar

Á flestum þeim svæðum sem skóg​rækt verður stunduð á er jafnframt mikil bú​fjár​rækt.  Nauðsynlegt er að girða af skógræktarsvæðið og friða fyrir beit. Girðingar verða því hluti af skógræktarátakinu.  Með samvinnu og útsjónasemi ættu margir skógarbændur að geta fundið hagkvæma lausn við friðun nýrra skógræktarsvæða.  

Sérstakar girðingarreglur hafa verið samþykktar fyrir Norðurlandsskóga. Vakin er athygli á því að stjórn Norðurlandsskóga er heimilt að breyta reglunum ef ástæða þykir til.  Þó halda skógarbændur áfram að fá framlög eftir því kerfi sem þeir byrja í. 

Girðingareglur Norðurlandsskóga

Í samningi um fjölnytjaskógrækt milli skógarbónda og Norðurlandsskóga er gerð krafa um vörslu landsins.

Útheimti þessi krafa girðingar, skuldbinda Norðurlandsskógar sig til að greiða vörslugjald af samningsbundnu skógræktarsvæði.  Vörslugjald  nemur 97 % af áætluðum meðalkostnaði efnis, uppsetningar og árlegs viðhalds. 

 Eftirfarandi reglur gilda fyrir girðingar sem styrktar eru með framlagi Norðurlandsskóga samanber 6. gr., 7. gr. a) og 12. gr. samnings um fjölnytjaskógrækt.

1. Vörslugjald er ekki greitt fyrr en að fyrir liggur undirritaður samningur um fjölnytjaskógrækt milli skógarbónda og Norðurlandsskóga um skógrækt á viðkomandi svæði.

2. Vörslugjald er óháð því hvort setja þarf upp nýjar girðingar, eða notast við eldri.

3. Vörslugjald er föst upphæð á km girðingar (meðalstofnkostnaður girðingar), þar sem lengd girðingar er umreiknuð út frá hektarafjölda samningsbundins lands miðað við ferningslaga hólf.  Lengd girðingar sem vörslugjald er greitt fyrir er því:  (flatarmál í ha *0,4.  

4. Meðalstofnkostnaður girðingar er fundinn þannig:

Miðað er við fimm strengja rafgirðingu, úr viðurkenndum efnum með hámark 10m milli staura (engar renglur) og hámark 100m milli aflstaura. Inn í kostnað er tekið:

i. Allt girðingarefni, þ.m.t. spennistöð og/eða rafgeyma.

ii. Allur flutningur efnis.

iii. Jöfnun girðingarstæðis, aksturshlið, önnur hlið, prílur og viðvörunarmerki.

iv. Frágangur tenginga og jarðsamband samkv. reglum framleiðanda.

v. Öll vinna við uppsetningu, þ.m.t. kostnaður við verktaka.
Norðurlandsskógar og félag skógarbænda á Norðurlandi munu árlega yfir fara grundvöll kostnaðarútreikninga og endurskoða reglur á minnst fimm ára fresti.

1. Ekki verður greitt vörslugjald á þeim svæðum sem þegar eru girt og hafa hlotið styrk frá öðrum opinberum aðilum, t.d Landgræðslunni, Vegagerðinni eða sveitarfélögum.  
2. Norðurlandsskógar munu á fyrsta ári samnings greiða skógarbónda 10 % samþykkts kostnaðar (97% reglan) ásamt eingreiðslu sem nemur 1500 kr/ha, eftirstöðvar verða greiddar með jöfnum greiðslum á næstu 9 árum.

3. Frá og með öðru ári samnings greiða Norðurlandsskógar árlegt framlag til viðhalds girðinga (kr/km) í samræmi við ofangreindar reglur. Grundvöllur viðhaldskostnaðar er 4% meðalstofnkostnaðar. 

4. Skógarbóndi annast framkvæmd verksins að öllu leyti og eru framlög miðuð við meðalkostnað án virðisaukaskatts.

5. Skógarbóndi er ábyrgðarmaður girðingarinnar og ber að virða reglur Vegagerðarinnar um veghelgi og veggirðingar, og tilkynningaskyldu til Orku- og símafyrirtækja þurfi að þvera síma-, jarðsíma- eða raflínur. 

6. Girðingar þurfa að uppfylla reglur girðingalaga og reglur sem tryggja óheftan umgang almennings s.s. með strönd og vatnsföllum, auk þess að tryggja almenningi frjálsa för um skógræktarlandið samkvæmt lögum um náttúruvernd, nr. 44 frá 1999.

7. Girðingar, frágangur þeirra og viðhald verða teknar út af starfsmönnum Norðurlandsskóga áður en vörslugjald er greitt.

Vanefni skógarbóndi skyldur sínar skv. 15. gr. Samnings um fjölnytjaskógrækt, munu Norðurlandsskógar krefjast endurgreiðslu á vörslugjaldi.

Dæmi: 

50 ha landsvæði

Lengd girðingar  ((50 * 0,4 ) = 2,82 km

Kostnaður

Efniskostnaður per km
130.000 kr 
x 2,82 km 
= 366.600 kr


Vinnukostnaður per km
120.000 kr
x 2,82 km
= 338.400 kr
 Alls stofnkostn. per km
250.000 kr
x 2,82 km
= 705.000 kr

Framlag Norðurlandsskóga

1. ár

Eingreiðsla per ha 
1.500 kr 
x 50 ha

75.000 kr

Vörslugjald 

(705.000 – 75.000= 630.000/10=63.000/10 ) 

63.000 kr






138.000 kr

- 3% framlag skógarbónda


4.140 kr

Alls framlag Norðurlandsskóga 1. ár

133.860 kr
2.ár – 10.ár

Vörslugjald 


63.000 kr

Viðhaldskostnaður per km

(4% af stofnkostn. – 3%) =9.700 kr
x 2,82 km

27.354 kr
Alls framlag Norðurlandsskóga 2. – 10. ár
90.354 kr 

Stofnkostnaður skógarbónda alls


705.000 kr

Framlag Norðurlandsskóga greitt á 10 árum
947.046 kr

Vísitöluhækkun er reiknuð árlega á eftirstöðvar og viðhaldskostnað.

Vakin er athygli á lánafyrirgreiðslum hjá Lánasjóði landbúnaðarins vegna skógræktargirðinga.  Lánasjóður landbúnaðarins lánar allt að 65% af matsverði framkvæmda (sjá heimasíðu Lánasjóðsins www.llb.is lánareglur um framkvæmdalán).  Lágmarkslánsfjárhæð er 500.000 kr.

Uppgjör og skattamál

Uppgjöri við skógarbændur er þannig háttað að reikningar vegna plöntukaupa og annars kostnaðar færast á skógarbónda sem nýtir sér innskatt af þeim reikningum.  Norðurlandsskógar greiða reikninga vegna plöntukaupa. Skógarbóndi greiðir reikninga vegna annarra framkvæmda og fær þá síðan endurgreidda án VSK frá Norðurlandsskógum. Skógarbóndi fær síðan greiðslu frá Norðurlandsskógum fyrir eftirstöðvum vegna skógræktarframkvæmdanna. 

Skattstjóri krefst þess að skógræktarframkvæmdir séu á sérstöku virðisaukaskattsnúmeri.  Það er því nauðsynlegt að sækja um það áður en framkvæmdir hefjast. Til þess þarf að fylla út hjá skattstjóra eyðublað RSK 10.22 (Tilkynning um virðisaukaskattsskylda starfsemi). 

Samningar

Um leið og jörð er tekin inn í Norðurlandsskóga er gerður samningur á milli verkefnisins og skógarbónda.  Þetta er gert til að tryggja báða aðila, að verkefnið standi við sínar skuldbindingar og að skógarbóndinn stundi skógrækt á umsömdu landi(sjá fylgiskjal).  Samningurinn er þinglýstur sem kvöð á jörðina og fylgir henni en ekki ábúanda skógarbónda við sölu/og eða leigu jarðarinnar.

Skjól​belta​rækt 

Í Norður​lands​skógum er hug​myndin að rækta um 10.000 km af skjól​beltum (miðað við ein​falda trjá​röð).  Skjól​beltum má skipta í tvo flokka.  Annars vegar belti sem ræktuð eru í því skyni að auka hvers kyns uppskeru eða veita bú​fénaði og mann​virkjum skjól.  Hins vegar belti, sem eru undan​fari skóg​ræktar og er ætlað að draga úr jaðar​á​hrifum.  

Skjólbeltaáætlun

Fyrir hverja jörð er gerð sérstök skjólbeltaáætlun.  Skjólbeltaáætlunin  inniheldur kort af svæðinu þar sem skjólbeltaræktun er fyrirhuguð og gefa nákvæmar upplýsingar um skipulag beltanna s.s. ræktunaraðferð, trjátegundir, millibil o.fl.

Framlög til skjólbeltaræktar

Norðurlandsskógar annast skipulagningu skjólbelta í samráði við ábúanda/landeiganda, og veita leiðbeiningar um meðferð og umhirðu.  Ábúandi/landeigandi sér um eftirfarandi:

· jarðvinnslu

· plastlagningu

· gróðursetningu

· áburðargjöf

· vörslu skjólbelta (t.d. girðingar)

Af fjárveitingum Norðurlandsskóga til skjólbeltaræktar greiðist eftirfarandi:

· plöntur/græðlingar

· plastdúkur

· plastlagning

· umsjón og verkstjórn með gerð beltanna

· illgresiseyðing í mest 5 ár

Ekki er gerður þinglýstur samningur við skjólbeltaræktendur heldur samstarfssamningur,(sjá fylgiskjal).  Ræktendur greiða reikninga fyrir öllum kostnaði og nýta sér innskatt af þeim reikningum og fá síðan framlag frá Norðurlandsskógum sem nemur kostnaði að frádregnum virðisaukaskatti.

Fræðsla og námskeiðahald

Í hverri sýslu starfa svæðisstjórar sem eru skógarbændum til ráðgjafar.  Svæðisstjórarnir heimsækja skógarbændur 1-2 sinnum á ári og fylgjast með framkvæmdum og leiðbeina.  Norðurlandsskógar standa einnig fyrir námskeiðum um skógrækt og skógardögum í samvinnu við Félag skógarbænda á Norðurlandi.

Félag skógarbænda á Norðurlandi
Á svæði Norðurlandsskóga er starfrækt félag skógarbænda sem er hagsmunafélag skógarbænda. Tilgangur félagsins er m.a. að bæta aðstöðu til skógræktar sem atvinnugreinar og stuðla að fræðslu til skógarbænda. Félagið tilnefnir einn mann í stjórn Norðurlandsskóga. Sambærileg félög starfa í öðrum landshlutum og regnhlífarsamtök þessara félaga eru Landssamtök skógareigenda (LSE) sem starfa líkt og önnur búgreinafélög. LSE eru aðilar að Bændasamtökum Íslands og eiga fulltrúa á Búnaðarþingi.

Nánari upplýsingar um félagið og stjórnarmenn þess hverju sinni fást hjá Norðurlandsskógum.

Skógrækt ríkisins

Á Norðurlandi starfa eru tveir starfsmenn á vegum Skógræktar ríkisins Hallgrímur Indriðason skógræktarfræðingur  og Hrefna Jóhannesdóttir sérfræðingur.Hallgrímur (s. 461-5644, netfang: hallgrimur@skogur.is) er skógræktarráðunautur með skipulagsmál sem sérsvið. Hrefna(s. 461-5645,netfang: hrefna@skogur.is) vinnur að rannsóknum sem tengjast trjáplöntuuppeldi og sinnir fræðslu um það efni um land allt.  Öllum skógræktendum er velkomið að leita til þeirra eftir ráðgjöf og upplýsingum tengt skógrækt.

Skipurit Norðurlandsskóga

Norðurlandsskógar eru sjálfstætt skógræktarverkefni með eigin stjórn sem landbúnaðarráðherra skipar til fjögurra ára í senn.  Skal einn stjórnarmanna tilnefndur af Félagi skógarbænda á Norðurlandi, annar af Skógrækt ríkisins, sá þriðji skipaður af skógræktarfélögum á svæðinu og sá fjórði er skipaður án tilnefningar.  

Stjórn og starfsmenn

Stjórnarformaður Norðurlandsskóga er Stefán Guðmundsson, Sauðárkróki.  Aðrir stjórnarmenn eru  Stefán Tryggvason, Þórisstöðum, tilnefndur af Félagi skógarbænda á Norðurlandi, Sigurður Skúlason skógarvörður á Vöglum, tilnefndur af Skógrækt ríkisins og Þorvaldur Böðvarsson, Hvammstanga, tilnefndur af skógræktarfélögunum.

Fastráðnir starfsmenn Norðurlandsskóga eru fjórir. Framkvæmdarstjóri er Valgerður Jónsdóttir garðyrkjutæknifræðingur (s. 461-5641 og 862-7854, netfang: valgerdur@nls.is) svæðisstjóri í Þingeyjarsýslum er Guðríður Baldvinsdóttir skógfræðingur (s. 465-2434,  netfang: gugga@nls.is), svæðisstjóri í Skagafirði og Húnavatnssýslum er Johan Wilhelm Holst  skógfræðingur(s. 461-5643 og 898-7335, netfang: johan@nls.is), svæðisstjóri í Eyjafirði, Fnjóskadal og Bárðardal er Brynjar Skúlason, skógfræðingur ( s. 461-5642 og 851-1901, netfang: brynjar@nls.is)

Samningur um skjólbeltarækt

Norðurlandsskógar og 

ábúandi/landeigandi á 

jörðinni ______________________ í ____________________________ gera með sér 

samning um ræktun skjólbelta á jörðinni.

Um framlög til skjólbeltaræktar á jörðum gilda eftirfarandi reglur:

1. Norðurlandsskógar annast skipulagningu skjólbelta í samráði við ábúanda/landeiganda, eftirlit með framvindu þeirra og veitir leiðbeiningar um meðferð þeirra.

2. Ábúandi/landeigandi sér um eftirfarandi:

· jarðvinnslu

· plastlagningu

· gróðursetningu

· áburðargjöf

· vörslu skjólbelta (t.d. girðingar)

1. Af fjárveitingum Norðurlandsskóga til skjólbeltaræktar greiðist eftirfarandi:

· plöntur/græðlingar

· plastdúkur

· plastlagning

· umsjón og verkstjórn með gerð beltanna

· illgresiseyðing í mest 5 ár

Ábúandi greiðir plöntur, plast og plastlagningu  og nýtir sér innskatt af þeim greiðslum.  Framlag Norðurlandsskóga nemur reikningsupphæð að frádregnum VSK.

1. Ábúandi/landeigandi skal fara eftir ráðleggingum eftirlitsmanns Norðurlandsskóga varðandi jarðvinnslu, plastlagningu, gróðursetningu, áburðargjöf, umhirðu og vörslu skjólbeltanna.  

2. Þau skjólbelti sem verða til á þann hátt sem að framan greinir verða að öllu leyti í eigu ábúanda/landeiganda.

Staður og dagsetning _________________________________________

Ábúandi/landeigandi                                F.h. Norðurlandsskóga

Samningur um nytjaskógrækt

Norðurlandsskógar kt. 420500-3510, skv. l. nr. 56/1999, Akureyri og

XX

skógarbóndi gera með sér svofelldan samning um nytjaskógrækt á jörðinni

XX

með eftirfarandi skilmálum og takmörkunum.

1. gr.

Skógarbóndi skuldbindur sig til að taka til skógræktar X ha. lands. Fer það eftir samkomulagi skógarbónda og Norðurlandsskóga hversu stórt land er tekið til skógræktar í hverjum áfanga.  Samningi þessum fylgir kort er sýnir ytri mörk hins umsamda svæðis.

2. gr.

Norðurlandsskógar skulu vinna, í samráði við skógarbónda, skógræktaráætlun til 10 ára og standa við framkvæmdir samkvæmt henni.  Henni skal fylgja verklýsing á hverjum verkþætti, s.s. jarðvinnslu, slóðagerð, gróðursetningu og áburðargjöf. Starfsmenn Norðurlandsskóga veita leiðbeiningar varðandi tilhögun og frágang allra verka og ber skógarbónda að fara eftir þeim.

3. gr.

Norðurlandsskógar skulu hafa eftirlit með að allar framkvæmdir séu unnar samkvæmt heildaráætlun.  Að loknum framkvæmdum ár hvert skal fara fram úttekt á unnum verkum.  Úttektina annast starfsmenn Norðurlandsskóga ásamt skógarbónda.  Við úttektina skulu verkin yfirfarin og skráð lýsing á þeim.  Sé framkvæmdum að einhverju leyti áfátt skuldbindur skógarbóndi sig til að hlutast til um úrbætur.

4. gr.

Norðurlandsskógar annast skipulag vinnu við skógræktina.  Einnig skuldbinda Norðurlandsskógar sig til að hafa í þjónustu sinni starfsmann, til þess að hafa umsjón með áætlanagerð, stjórna framkvæmdum og vera skógarbónda til ráðuneytis um allt er að ræktuninni lýtur.  Skal hann hafa lokið viðurkenndri skógræktarmenntun eða hliðstæðri menntun.

5. gr.

Skógarbóndi, fjölskylda hans og starfsmenn hafa forgang að vinnu við skógrækt á þeirri jörð sem samningur þessi tekur til.  Ætli skógarbóndi ekki að nýta þennan rétt, eða hluta hans á næsta ári, ber honum að upplýsa framkvæmdastjóra Norðurlandsskóga um það fyrir 1. okt.  Ef þess er kostur skulu Norðurlandsskógar í samráði við skógarbónda ráða starfsmenn af öðrum skógarjörðum til verkanna, enda hafi þeir aflað sér undirstöðuþekkingar í skógrækt.

6. gr.

Norðurlandsskógar greiða 97% af samþykktum kostnaði við ræktun skóga á lögbýlum, samkvæmt reglugerð er landbúnaðarráðherra setur þar um, með kvöðum um endurgreiðslu til ríkissjóðs.

7. gr.

Til kostnaðar skv. 6. gr. teljast eftirfarandi framkvæmdir:  a) Varsla skógræktarlands, þ.e. efni, uppsetning og viðhald girðinga, b) óhjákvæmileg slóðagerð, c) framræsla lands, þar sem hún er talin nauðsynleg,  d) jarðvinnsla, þar sem hún er talin nauðsynleg, e) allar plöntur til gróðursetningar, f) kostnaður við gróðursetningu, g) áburðargjöf við útplöntun, h) umhirða og grisjun upp að 40 ára aldri skógarins, i) græðlingar og hlúplast í skjólbelti.

8. gr.

Norðurlandsskógar munu í samráði við skógarbónda gera áætlun varðandi umhirðu og grisjun.  Andvirði seldra afurða úr grisjun skógarins fyrstu 40 árin skal renna til Norðurlandsskóga til að greiða grisjunina.  Verði hagnaður af  grisjuninni skal hann renna óskiptur til skógarbónda.

9. gr.

Við skógarhögg ber skógarbónda að greiða í ríkissjóð 15% af söluverðmæti timburs á rót og skal þeim tekjum varið til ræktunar nýrra skóga, sbr. 6.gr. laga nr. 56/1999.

10. gr.

Þar til að framkvæmdum kemur skv. skógræktaráætlun Norðurlandsskóga er skógarbónda heimilt að nýta í eigin þágu eða leigja öðrum land sem samningur þessi nær til, svo framarlega sem skógræktarframkvæmdum er engin hætta búin af slíkum afnotum að mati Norðurlandsskóga.

11. gr.

Skógarbónda er með öllu óheimilt að selja eða gefa lifandi plöntur sem plantað hefur verið skv. samningi þessum.

12. gr.

Skógarbóndi sér alfarið um vörslu skógræktarlandsins, en Norðurlandsskógar greiða vörslugjald skv. 7. gr. og samkvæmt sérstökum reglum þar um.

13. gr.

Bannað er að leggja eld í skóglendi og aldrei má brenna sinu á skógræktarlandinu.  Þar er einnig óheimilt að beita búfé.  Norðurlandsskógum er þó heimilt að veita undanþágu frá þessu ákvæði ef sérstakar ástæður mæla með, t.d. við nýtingu beitarskóga og þá eftir þar til gerðri beitaráætlun.

14. gr.

Skógarbóndi getur, ef aðstæður hans breytast, farið fram á endurskoðun á framkvæmdahraða skógræktaráætlunar, eða að verða leystur frá samningi þessum, eða hluta hans sem hér segir:

a) Að seinka hluta áætlaðra framkvæmda skv. 2 gr. yfir á annað 10 ára tímabil.

b) Að hætta við hluta áætlaðra framkvæmda og endurgreiða Norðurlandsskógum ef um er að ræða áfallinn kostnað vegna viðkomandi framkvæmdaþátta, með verðbótum samkvæmt vísitölu neysluverðs.

c) Að verða að öllu leyti leystur frá samningnum, þar með talið þinglýstri kvöð á viðkomandi jörð. Þá ber skógarbónda að endurgreiða Norðurlandsskógum allan áfallinn kostnað verkefnisins, ásamt verðbótum, skv. vísitölu neysluverðs.

Telji skógarbóndi kröfur Norðurlandsskóga um endurgreiðslu óréttmætar, t.d. ef mikil afföll í skógræktinni hafi orðið vegna ytri aðstæðna, getur hann vísað málinu til gerðardóms. 

15. gr.

Komi til vanefnda á samningi þessum af hálfu Norðurlandsskóga er skógarbónda heimilt að rifta samningnum.  Slík riftun er háð samþykki landeiganda, sé skógarbóndi ekki eigandi skógræktarlandsins.  Vanefni skógarbóndi skyldur sínar samkvæmt samningi þessum, ber samningsaðilum að leita leiða til úrbóta.  Sé um ítrekaðar vanefndir skógarbónda að ræða er Norðurlandsskógum heimilt að rifta samningnum og krefjast endurgreiðslu alls áfallins kostnaðar ásamt verðbótum.

16. gr.

Ákvæði þessa samnings taka til skógræktarsvæðis, sbr.1. gr.  Gildistími hans eru 40 ár en heimilt er að endurskoða hann hvert 10. ár.  Aðilar hans geta óskað endurskoðunar verði gerðar breytingar á lögum þeim er hann byggir á.

17. gr.

Rísi ágreiningur um einhver ákvæði samnings þessa, sem aðilar finna ekki lausn á, skal þeim ágreiningi skotið til gerðardóms er hafi bindandi úrskurðarvald.  Tilnefnir hvor aðili einn mann í dóminn, en aðilar komi sér saman um oddamann.  Náist ekki samkomulag munu aðilar fara þess á leit við viðkomandi sýslumann að hann tilnefni oddamann.  Afl atkvæða ræður niðurstöðu gerðardómsins.  Gerðardómur ákveður kostnað og hver skuli greiða.  Þá ákveður hann hvort öðrum aðila skuli gert að greiða hinum málskostnað.

18. gr.

Samningi þessum skal þinglýst sem kvöð á jörðina XX er skuldbindur landeiganda og þá sem síðar kunna að öðlast réttindi yfir jörðinni, þ.m.t. leigurétt.  Norðurlandsskógar annast þinglýsingu og greiða kostnað sem af henni leiðir

19. gr.

Skógarbóndi samkvæmt samningi þessum getur sótt um skráningu á virðisaukaskattsskrá skv. 6. gr. reglugerðar nr. 515/1996 um skráningu virðisaukaskattskyldra aðila.  Ákvörðunarvald um skráningu er í höndum skattstjóra, sem leggur mat á það hvort öll skilyrði til skráningar eru uppfyllt.  Á grundvelli þeirrar skráningar getur skógarbóndi fengið virðisaukaskatt, af aðföngum er eingöngu varða umsamda nytjaskógrækt, endurgreiddan í formi innskatts með þeim takmörkunum sem leiða af lögum nr. 50/1988, um virðisaukaskatt og reglugerð nr. 192/1993, um innskatt.  Verði breyting á notum, eignarheimild eða afnotarétti umsamins lands til nytjaskógræktar, ber skógarbónda að tilkynna skattstjóra þar um áður en not breytast eða þinglýst er eingarheimild eða leigusamningi.  Skógarbónda sem hættir nytjaskógrækt, og tilkynnir sig af þeim sökum út af virðisaukaskattsskrá eða er tekinn af grunnskrá á grundvelli úrskurðar skattstjóra, ber að telja til skattskyldrar veltu verðmæti véla, tækja og annarra restrarfjármuna.  Miða ber verðmæti (skattverð) við almennt gangverð á þeim tíma þegar starfsemi er hætt.  Innskatt vegna framkvæmda á fasteignum, sem falla undir 2. tölul. 1. mgr. 12. gr reglugerðar nr. 192/1993, ber hins vegar að leiðrétta (bakfæra) í samræmi við ákvæði 14. gr. sömu reglugerðar, ef fasteign er seld, leigð eða tekin til annarra nota þar sem ekki heimilast innskattsfrádráttur eða minni innskattsfrádráttur.  Leiðréttingarskyldan varir í 10 ár,  talið frá og með þeim mánuði þegar framkvæmd fór fram.

20. gr.

Að öðru leyti en greinir í samningi þessum fer um ræktun og meðferð skógarins á landinu skv. ákvæðum laga nr. 56, 19.mars 1999 og eftir því sem við á skv. lögum um skógrækt nr. 3/1955 með síðari breytingum.

21. gr.

Rísi mál út af samningi þessum skal það rekið fyrir varnarþingi viðkomandi jarðar.

22. gr.

Fullnaðargildi samnings þessa er háð staðfestingu landbúnaðarráðherra.

23. gr.

Af samningi þessum eru gerð fimm samhljóða frumrit.  Heldur skógarbóndi einu,

Norðurlandsskógar einu og eitt skal ritað á löggiltan skjalapappír til þinglýsingar.  Eitt eintak skal sent landbúnaðarráðuneytinu til vörslu og annað viðkomandi sveitarfélagi.

___________________________________  
_____________________________________

Staður



dags.

Staður



dags.

___________________________________  
_____________________________________

F.h. Norðurlandsskóga


  
Skógarbóndi skv. samningi þessum

_____________________________________

Skógarbóndi skv. samningi þessum

Vitundarvottar:




Vitundarvottar:

___________________________________  
_____________________________________

Nafn



kt.


Nafn



kt.


___________________________________  
_____________________________________

Nafn



kt.


Nafn



kt.


Staðfest í Landbúnaðarráðuneyti
Staðfesting jarðeiganda, sé hann ekki jafnframt skógarbóndi skv. samningi þessum

___________________________________  
_____________________________________

Staður



dags.

Staður



dags.

___________________________________

_____________________________________

F.h. landbúnaðarráðherra



Eigandi jarðar







Vitundarvottar:

_____________________________________

Nafn



kt.


_____________________________________

Nafn



kt.


Lögin

Norðurlandsskógar byggja á lögum um landshlutabundin skógræktarverkefni nr. 56/1999.  

1. gr.

Tilgangur.
Tilgangur laga þessara er að stuðla að ræktun fjölnytjaskóga og skjólbelta í landinu og verndun og umhirðu þess skóglendis sem fyrir er. 

2. gr.

Landshlutaverkefni.
Landbúnaðarráðherra er heimilt eftir því sem fé er veitt til á fjárlögum hverju sinni og að fengnu áliti Skógræktar ríkisins að stofna til sérstakra landshlutaverkefna í skógrækt. Landshlutaverkefni í skógrækt eru samkvæmt lögum þessum sjálfstæð verkefni sem fá framlög til skógræktar á tilteknu landsvæði.

3. gr.

Skilgreiningar.
Fjölnytjaskógrækt. Í lögum þessum er greint milli tveggja greina fjölnytjaskógræktar, annars vegar ræktunar timburskóga, með það markmið að framleiða viðarafurðir til iðnaðarnota, og hins vegar ræktunar landbótaskóga, en þá er fyrst og fremst lögð áhersla á verndar- og landbótamátt skógarins, fegurð hans og útivistargildi.

Skjólbelti. Skjólbelti eru í lögum þessum greind í tvo flokka. Annars vegar eru belti sem ræktuð eru í því skyni að auka hvers kyns uppskeru og skýla búfénaði og mannvirkjum tengdum landbúnaði og hins vegar belti sem hugsuð eru sem undanfari skógræktar á bersvæði.

4. gr.

Landshlutaáætlun og samningar við þátttakendur.
Fyrir hvert landshlutaverkefni skal gera sérstaka landshlutaáætlun. Áætlunin skal vera til a.m.k. 40 ára og skiptast í tíu ára tímabil. Í hverju landshlutaverkefni skal stefnt að ræktun skóga á að minnsta kosti 5% af flatarmáli láglendis. Gera skal samninga sem landbúnaðarráðherra staðfestir við hvern og einn þátttakanda verkefnis og þinglýsa þeim á viðkomandi jörð. Samningar skulu taka til afmarkaðs lands sem tekið er til ræktunar í hverju tilviki og kveða á um kostnaðarþátttöku ríkisins, hlutdeild ríkissjóðs í væntanlegum afrakstri og annað sem þurfa þykir. 

5. gr.

Kostnaður.
Þátttaka ríkissjóðs í kostnaði hvers landshlutaverkefnis greiðist með sérstakri fjárveitingu sem færð er undir landbúnaðarráðuneytið.

Landbúnaðarráðherra samþykkir skógræktar- og skjólbeltakostnað að fengnum tillögum Skógræktar ríkisins og verkefnisstjórna. 

Landshlutaverkefnin greiða undirbúnings- og rekstrarkostnað og laun stjórnar og fastra starfsmanna. Enn fremur greiða þau ákveðinn hluta af samþykktum kostnaði við skógrækt og skjólbeltarækt á lögbýlum óháð búsetu, með kvöðum um endurgreiðslu til ríkissjóðs, sbr. 6. gr. Hlutfallsleg greiðsla landshlutaverkefnanna af samþykktum kostnaði er ákveðin í reglugerð settri af landbúnaðarráðherra að fengnum tillögum stjórna verkefnanna.

6. gr.

Skipting tekna af landshlutaverkefnum.
Til ríkissjóðs skal greiða 15% af söluverðmæti hvers rúmmetra trjáviðar á rót og skal því fé varið til ræktunar nýrra skóga. Undanþegin er grisjun fyrstu 40 árin, enda sé hún skóginum nauðsynleg að mati Skógræktar ríkisins. Ráðherra setur í reglugerð nánari ákvæði um álagningu og innheimtu gjalda samkvæmt þessari grein. 

7. gr.

Forgangur að vinnu.
Skógareigendur, sem hafa til umráða jarðir sem teknar eru til skógræktar samkvæmt samningi við viðkomandi landshlutaverkefni, skulu hafa forgang að vinnu á þeirra vegum. Nýti þeir ekki forgangsréttinn skulu aðrir skógareigendur sem aðild eiga að landshlutaverkefninu hafa forgang að vinnunni.


8. gr.


Stjórn og rekstur.
Landbúnaðarráðherra skipar fjögurra manna stjórn fyrir hvert verkefni til fjögurra ára í senn. Skal einn stjórnarmanna tilnefndur af félögum skógarbænda á viðkomandi svæði, annar af Skógrækt ríkisins, sá þriðji skipaður af skógræktarfélögum á viðkomandi svæði og sá fjórði er skipaður án tilnefningar. Stjórnin hefur á hendi yfirstjórn verkefnisins og samþykkir starfs- og fjárhagsáætlanir. Stjórn er heimilt að ráða framkvæmdastjóra sem annast daglegan rekstur. Skógrækt ríkisins veitir aðstoð og faglegar leiðbeiningar við verkefnin samkvæmt samstarfssamningi viðkomandi aðila.

9. gr.

Ársskýrslur og ársreikningar.
Ársskýrslur og ársreikningar landshlutaverkefna skulu samþykktir af viðkomandi stjórn og skulu enn fremur staðfestir af landbúnaðarráðherra. Þar skal koma fram staða framkvæmda á hverjum tíma og yfirlit yfir ráðstöfun fjármuna.

Reikninga landshlutaverkefna skal birta í Stjórnartíðindum, endurskoðaða af Ríkisendurskoðun.

10. gr.

Önnur verkefni.
Landbúnaðarráðherra getur, í samráði við skógræktarstjóra, falið stjórn landshlutaverkefna umsjón skógræktarverkefna þar sem einstaklingum og félagasamtökum er veittur stuðningur til skógræktar.

11. gr.

Reglugerð og almenn lagaákvæði.
Að öðru leyti en greinir í lögum þessum fer um ræktun og meðferð skóga landshlutaverkefna samkvæmt ákvæðum laga um skógrækt, nr. 3/1955, með síðari breytingum.

Landbúnaðarráðherra setur með reglugerð nánari ákvæði um framkvæmd þessara laga.

12. gr.

Gildistaka.
Lög þessi öðlast þegar gildi.

Ákvæði til bráðabirgða.
I.
Að fjórum árum liðnum skal endurskoða lög þessi ásamt lögum um Héraðsskóga, nr. 32/1991, og Suðurlandsskóga, nr. 93/1997.


II.
Þar til endurskoðun laga nr. 63/1993, um mat á umhverfisáhrifum, er lokið, sbr. fyrra bráðabirgðaákvæði laga nr. 63/1993, skal landbúnaðarráðherra láta fara fram mat á umhverfisáhrifum landshlutaáætlunar áður en stofnað er til landshlutaverkefna.

 Umsóknareyðublað

Ég undirritaður ábúandi/landeigandi á jörðinni 


óska hér með eftir að jörð mín eða hlutar hennar verði metnir með tilliti til skógræktar og/eða skjólbeltaræktar hjá Norðurlandsskógum.

Áhugi er á að taka til skógræktar  
 
  ha lands.

Stutt lýsing á landi:



Áhugi er á að rækta skjólbelti kring um.

( )
Tún

( )
Akra

( )
Beitarhólf


Dags:

Nafn ábúanda/landeiganda


Kennitala 

Heimili 





       Póstnúmer

Heimasími 



Vinnusími


Farsími

Netfang 


Undirskrift ábúanda eða fulltrúa hans  

Umsóknin sendist til:  Norðurlandsskógar, Gömlu gróðrarstöðinni v/Eyjafjarðarbraut, 600 Akureyri
Þegar Norðurlandsskógar hafa móttekið umsóknina verður haft samband við umsækjanda og landið skoðað m.t.t. ræktunarmöguleika.  Í framhaldi af því verður metið hvort umrætt land uppfyllir þau skilyrði sem sett eru til þátttöku í Norðurlandsskógum.

Dæmi um tekjumöguleika skógarbónda með þátttöku í Norðurlandsskógum:


(miðað við verðlag 2001)


Forsendur:


30.000 plöntur gróðursettar á ári (12 ha)


u.þ.b. 40 dagsverk


Árlegt framlag frá Norðurlandsskógum vegna gróðursetningar og umhirðu:  kr. 350.000


Auk þess greiða Norðurlandsskógar 97% af kostnað við skógræktina svo sem plöntur, jarðvinnslu ofl.

Skógrækt ríkisins







Fulltrúi ráðherra







Félag skógarbænda







Skógræktarfélög







Stjórn Norðurlandsskóga







Skógarþjónusta S.r.







Framkvæmdastjóri







Skógarbændur







Svæðisstjórar
















